
FØRJULSSTRIDA 2017 ( 
Adventsgudstenesta  vert i år fredag 8.des., og elevar frå ÅF skal gå i prosesjon og ha tekstlesing i kyrkja. Elevane i Ørstaskulen skal flette papirkorger som skal pynte kyrkjeromet i jula. 

Dei som vil ev. reservere seg mot å ta del i gudstenesta, melder ifrå til skulen.
ADVENTSKALENDAR

Vi har hatt gode opplevingar og erfaringar med den ”OMVENDE ADVENTS-KALENDAREN” som vi no trur det er 7.året vi har. Dette inneber altså at vi skal GJE i staden for å FÅ, og det er ein tanke som vi kjenner på er rett. Vi vil difor vidareføre dette opplegget i år også, og vi vil vere ein skule som gjer ein skilnad for dei som ikkje har det så godt som oss. Sjølvsagt er det mange som treng hjelp og få vi kan hjelpe, men det kjennest rett og godt å vidareføre det samarbeidet vi har med MVKenya i Mathareslummen i Nairobi. Det er no Paul, Allan, og David som driftar organisasjonen der nede, og dei gjer ein kjempeflott jobb mellom born og ungdom der, og vi vil at pengane som kjem inn i kalendarbøssene skal gå til julemat til Matharevenner sine fadderelevane og familiane deira, og elles born og familiar som er ekstra hjelpetrengande. Både i fjor og i forfjor fekk Mama Steve hjelp; ei dame som på frivillig basis har starta ein «barneheim» for foreldrelause born i sin eigen heim (les: skur). 16 ungar +- tek ho hand om der, og takka vere pengane frå Åmås Friskule så har desse borna fått mat i jula. Vi vil gjerne halde fram med liknande tiltak i år også. Vi veit at det vil verte ei julegåve som varmar, og ikkje minst viktig så veit vi at pengane kjem fram dit dei skal, i og med at vi har direkte kontakt med Paul, David og Allan. Vi set pengane rett inn på deira konto, og dei syter for både innkjøp og utdeling av mat. Sjå gjerne innom facebooksida til Matharevenner, og les/sjå bilete frå julematutdelinga i fjor. Vil du vite meir om arbeidet dei driv for born og ungdom, så gå inn på heimesida deira: http://www.matharevenner.co.ke/
Reint praktisk vil vi gjennomføre opplegget med adventskalendaren som i fjor:

Kvar klasse har ei adventspynta øskje med ”sparebøssehol” i på klasseromet sitt. 

Elevane tek med pengar som dei puttar i kassa. Vi vil ikkje lage noko ”rituale” rundt dette; elevane og dei tilsette puttar pengar på desse bøssene når det måtte høve i løpet av skuledagen. Elevane tek med pengar etter avtale med dei heime, og utan ”opplysningsplikt” om kor mykje dei puttar på. Om dei gjer det kvar dag /nokre dagar i veka/ ein dag i veka vert heilt opp til kvar enkelt. Det er sjølvsagt frivillig om ein vil vere med å støtte ei slik sak, og det er viktig i eit slikt opplegg at ingen skal kjenne seg pressa og ingen stigmatisert. Men sjølvsagt håper og trur vi at dette kan verte eit flott bidrag frå oss som har mykje til dei som har ingenting:)) Siste dagen vil klassene vege adventsbøssene sine, og prøve å rekne ut /tippe kor mykje pengar som har kome inn… Dette vert eit spennande matematikkprosjekt, der vi sjølvsagt må vege dei ulike myntane først, og så prøve oss på utrekningar…

Så tel elevrådet opp pengane, går i banken og sender dei til direkte til MVKenya sin konto( Ingen mellomledd, ingen administrasjonskostnader(
JULEKONSERTAR  /JULEVERKSTAD: 18. og 19.des. 

Tradisjonen tru vert det julekonsert-turné til Hjørundfjordheimen og Ørstaheimen. Det er kjekt for elevane både å synge for og å prate med dei gamle, og vi har fått tilbakemeldingar om at det vart sett stor pris på! Sidan det å glede andre er sentralt og viktig for oss i adventstida, er dette noko vi absolutt også vil gjere til ein tradisjon, og som vi trur er svært verdifullt for alle partar! Ikkje minst minnerike opplevingar for elevane! Det vert halve elevgruppa på turné måndag 18.des. medan andre halvparten har juleverkstad, og så byttar vi om på gruppene og gjer tilsvarande tysd.19. Vi set stor pris på ekstra hender på juleverkstaden, og de er også hjarteleg velkomne til å vere med på julekonsert-turné! Her er det ein reell sjanse for å kome i skikkeleg julestemning!
FØRJULSKAFÉ  for BESTEFORELDRA OG pensjonistane, 29.nov.
I år tok vi denne kaféen i november, slik at det vart meir ro over det. Det vart ei veldig fin stund, som dei eldre sette stor pris på. Med elevar, gjestar og tilsette vart det ca.80 til bords, og det var servering av brennsnut m/flatbrød og heimelaga saft, riskrem m/raud saus, og kaker som elevane på skulekjøkenet har laga. Elevane framførte to av julesongane vi øver på, og dei var veldig flinke( Einaste kvalene vi har på førehand, er at vi slit med å få delt ut innbydingar til alle. Vi er alltid redde for å gløyme nokon, og vi må nok få til endå betre kommunikasjon med heimane her. Heilgardering og dobbelsjekk må til! Betre at nokon får fleire innbydingar enn at dei ikkje får(
JULEFRAMSYNINGA vert også i år på Åmdal ungdomshus, torsdag 14.des. kl.13.00 og kl.17.30. Øvingane går for fullt no, og vi ser at det vert bra; elevane er kjempeflinke, og vi gler oss! Fint om de minner dei på å øve heime – det er absolutt ein fordel om tekstane sit godt!! Det vert øvingar på ungdomshuset f.o.m. tysd.12.des., og om 1.+2.kl. skal møte opp onsd.13, vil de få nærare melding om etterkvart. Nærare innbyding til framsyninga kjem seinare.
SISTE SKULEDAG FOR ELEVANE er onsdag 20.des., og då er det dagen for julerydding, julefilm, julekos, julenissar?, julegodteposar?, jule...?  Torsdag 21. avsluttar lærarane på skulen med opprydding, halvårsevaluering og planlegging av oppstart i 2018( 

Elles så vil vi opplyse om at David frå MV-Kenya er i Volda/Ørsta no i desember, og vil vere ilag med oss på skulen så mykje som muleg. Han vil også vere ilag med oss på juleframsyninga
Då ynskjer vi små og store i heimane ei fin førjulstid, og treng de litt ekte julestemning, så er det berre å stikke innom skulen- kva tid som helst!!

Skulestart i 2018 er onsdag 3.jan.
